
“ELEKTR TA’MINOTI” FANINI 
O‘QITISHGA MOS YANGI 

INTERFAOL METOD ISHLAB 
CHIQISH

Baratova Madinaxon Paxridinovna
Farg‘ona davlat texnika universiteti

Annotatsiya: Maqolada “Elektr ta’minoti” fanini o‘qitishga mos “Elektr shahri” interfaol metodi taklif etilgan. Metod orqali 
elektr yuklamasi, iste’molchi, quvvat, liniya va transformator kabi tushunchalarni talabaning kundalik hayotidagi elektr 
ta’minoti misolida tushuntirish imkoniyatlari yoritilgan. Metodning talabalarda texnik va tizimli fikrlashni rivojlantirishdagi 
ahamiyati ko‘rsatilgan.

Kalit so‘zlar: elektr ta’minoti, “Elektr shahri”, interfaol metod, elektr yuklamasi, iste’molchi, elektr quvvati, transformator.
Abstract: The article proposes the “Electric City” interactive method for teaching the “Power Supply” course. The method 
explains electrical load, consumers, power, lines, and transformers through real-life power supply situations. Its potential 
for developing students’ technical and systems thinking is highlighted.

Key words: power supply, “Electric City”, interactive method, electrical load, consumer, electric power, transformer.
Аннотация: В статье предложен интерактивный метод “Электрический город” для преподавания дисциплины 
“Электроснабжение”. Рассмотрены возможности объяснения электрической нагрузки, потребителя, мощности, 
линий и трансформаторов на примерах повседневной системы электроснабжения. Показано значение метода в 
развитии технического и системного мышления студентов.

Ключевые слова: электроснабжение, “Электрический город”, интерактивный метод, электрическая нагрузка, 
потребитель, электрическая мощность, трансформатор.

KIRISH
Bugungi kunda elektr energetikasi sohasida yangi texnologiyalarning jadal rivojlanishi bo‘lajak energetika 

muhandislarini tayyorlash mazmuniga ham o‘z ta’sirini ko‘rsatmoqda. Elektr tarmoqlarining murakkablashib 
borishi, avtomatlashtirish vositalarining keng qo‘llanilishi, qayta tiklanuvchi energiya manbalarining elektr ta’mi-
noti tizimlariga ulanilishi mutaxassisdan nazariy bilim bilan bir qatorda amaliy fikrlash va texnik qaror qabul qilish 
qobiliyatini ham talab etmoqda. Shu sababli oliy ta’limda elektr energetikasiga oid fanlarni o‘qitishda talabaning 
faqat formulalarni o‘zlashtirishi emas, balki ularni real texnik vaziyatlarda qo‘llay olishi muhim hisoblanadi.

“Elektr ta’minoti” fani bo‘lajak energetika muhandislarini tayyorlashda asosiy kasbiy fanlardan biri bo‘lib, 
unda elektr energiyasini ishlab chiqarish manbasidan iste’molchigacha yetkazib berish, elektr tarmoqlarining 
tuzilishi, yuklamalarni aniqlash, elektr qurilmalarini tanlash, kuchlanish va quvvat ko‘rsatkichlarini hisoblash, 
elektr energiyasi sifatini ta’minlash kabi masalalar o‘rganiladi. Mazkur fan mavzularining aksariyati bir-biri 
bilan uzviy bog‘langanligi sababli talaba alohida formulani yoki qurilmaning vazifasini bilishi bilan cheklanib 
qolmasdan, ularning yagona elektr ta’minoti tizimidagi o‘rnini tushunishi kerak.

Amaliyotda esa elektr ta’minoti fanini o‘rganishda ayrim mavzularning murakkabligi sababli talabalar 
sxemani tasavvur qilish, elektr qurilmalarining o‘zaro bog‘lanishini tushunish va hisoblash natijasini real texnik 
jarayon bilan bog‘lashda qiyinchiliklarga duch kelishi mumkin. Ayniqsa, elektr ta’minoti sxemasini tuzish, 
iste’molchilarni elektr manbaiga ulash, transformator va himoya qurilmalarining vazifasini aniqlash kabi jarayon-
larda tayyor sxemani ko‘rsatishdan ko‘ra, talabani sxemani o‘zi tuzishga va uning har bir elementini izohlashga 
jalb qilish samaraliroq natija beradi. Shu jihatdan interfaol ta’lim metodlaridan foydalanish elektr ta’minoti fanini 
o‘qitishda muhim imkoniyat yaratadi. Bunda talaba dars davomida faqat tinglovchi bo‘lib qolmay, sxemani 
tahlil qiladi, elektr qurilmalarini tanlaydi, o‘z qarorini asoslaydi, guruh bilan muhokama qiladi va berilgan texnik 
vaziyat uchun yechim izlaydi. Ayniqsa, real elektr ta’minoti tizimlariga yaqinlashtirilgan topshiriqlar talabaning 
mavzuga qiziqishini oshirib, nazariy bilimning amaliy mazmunini yaxshiroq anglashiga yordam beradi.

gogikada qo‘llaniladigan “Aqliy hujum”, “Klaster”, “BBB” kabi metodlarni texnik fanlarga aynan o‘sha shaklda 
ko‘chirish har doim ham kutilgan natijani bermaydi. Chunki elektr ta’minoti fanida o‘quv faoliyati sxemalar, elektr 
yuklamalari, qurilmalar, hisoblashlar va texnik bog‘lanishlar bilan bevosita aloqador. Shuning uchun interfaol 
metodning o‘zi ham elektr ta’minoti fanining mazmuniga moslashtirilgan bo‘lishi kerak.

MAVZUGA OID ADABIYOTLAR SHARHI
Elektr muhandisligi fanlarini o‘qitishda talabaning darsdagi faol ishtirokini ta’minlash masalasi zamonaviy 

muhandislik ta’limining muhim yo‘nalishlaridan biri hisoblanadi. M. Prince faol ta’limga bag‘ishlangan tadqiqotida 
talabaning faqat tayyor ma’lumotni qabul qilishi emas, balki savolga javob topish, muammoni tahlil qilish va o‘z 
yechimini asoslash jarayoniga faol jalb etilishi ta’lim samaradorligini oshirishini ko‘rsatgan [1].

A. Lehtovuori, M. Honkala, H. Kettunen va J. Leppävirta elektr muhandisligining asosiy fanlarini o‘qi
tishda guruhli ish, o‘zaro o‘qitish va interfaol mashg‘ulotlardan foydalanish imkoniyatlarini o‘rgangan. Ularning 
tadqiqotlarida bunday yondashuvlar talabalarning darsdagi faolligi va fanga qiziqishini oshirishi, shuningdek, 
talabani mavzuni muhokama qilish va yechim topish jarayoniga jalb etishi qayd etilgan [2].

A. Dallal va R. M. Clark elektr muhandisligi kurslarida faol ta’limdan bosqichma-bosqich foydalanish 
masalasini tahlil qilib, mavzularni modellashtirish va real fizik jarayonlar bilan bog‘lash zarurligini ko‘rsatgan [3]. 
Mazkur yondashuv talabaning texnik tushunchalarni faqat nazariy jihatdan emas, balki sxema, hisoblash va 
amaliy jarayonlar orqali anglashiga imkon beradi.

A. Yadav, D. Subedi, M. A. Lundeberg va C. F. Bunting muammoli ta’limning elektr muhandisligi kursla
ridagi samaradorligini o‘rganib, talabalarni muammoni mustaqil tahlil qilish, texnik sabablarni aniqlash va o‘z 
xulosasini asoslashga yo‘naltirish tushunchalarni o‘zlashtirishga ijobiy ta’sir ko‘rsatishini aniqlagan [4].

S. M. Said, F. R. M. Adikan, S. Mekhilef va N. A. Rahim elektr muhandisligi ta’limida muammoli yondashuvni 
qo‘llash tajribasini tahlil qilib, talabalarning tanqidiy fikrlashi va muammolarni hal qilish qobiliyatini rivojlanti
rishda beriladigan muammoning real muhandislik faoliyatiga yaqinligi hamda o‘qituvchining yo‘naltiruvchi roli 
muhim ekanligini ko‘rsatgan [5].

F. Awwad elektronika fanlarini o‘qitishda faol ta’lim, loyihaviy ta’lim, simulyatsiya dasturlari va flipped class-
room usullarini birgalikda qo‘llash imkoniyatlarini o‘rgangan. Tadqiqot natijalarida mazkur yondashuvlarning 
talabalarning faolligi, amaliy ko‘nikmalari va umumiy o‘quv natijalariga ijobiy ta’sir ko‘rsatishi qayd etilgan [6].

Shu bilan birga, mavjud tadqiqotlar tahlili shuni ko‘rsatadiki, elektr va elektronika muhandisligi fanlarida faol 
ta’lim, muammoli ta’lim, guruhli ish, loyihaviy yondashuv va simulyatsiyalardan foydalanish bo‘yicha yetarlicha 
ilmiy tajriba mavjud. Biroq “Elektr ta’minoti” fanining o‘ziga xos mazmunidan kelib chiqib, elektr ta’minoti sxema-
sini tuzish, iste’molchini manbaga ulash, elektr qurilmalarini tanlash hamda tizimdagi o‘zgarishlarni tahlil qilishni 
yagona interfaol metodik jarayonga birlashtirish masalasi alohida yondashuvni talab qiladi.

Demak, mavjud ilmiy ishlarda interfaol va faol ta’limning muhandislik fanlaridagi samaradorligi asoslangan 
bo‘lsa-da, “Elektr ta’minoti” fanining mazmuniga mos, sxema tuzish va elektr qurilmalarini funksional bog‘lashga 
yo‘naltirilgan maxsus interfaol metodni ishlab chiqish dolzarb ilmiy-pedagogik vazifa bo‘lib qolmoqda.

TADQIQOT METODOLOGIYASI
Tadqiqotda nazariy tahlil, qiyosiy tahlil, tizimlashtirish, umumlashtirish va pedagogik modellashtirish metod-

laridan foydalanildi. Elektr muhandisligi fanlarida interfaol, faol va muammoli ta’limga oid ilmiy yondashuvlar 
o‘rganilib, ularning “Elektr ta’minoti” faniga tatbiq etish imkoniyatlari tahlil qilindi. Pedagogik modellashtirish 
asosida elektr ta’minoti tizimidagi asosiy tushunchalarni amaliy va hayotiy vaziyatlar orqali o‘zlashtirishga 
yo‘naltirilgan “Elektr shahri” interfaol metodi ishlab chiqildi.

TAHLIL VA NATIJALAR
“Elektr ta’minoti” fanini o‘qitishda talabalarning nazariy bilimlarini amaliy faoliyat bilan bog‘lash muhim 

masalalardan biridir. Chunki ushbu fan elektr ta’minoti tizimlarining tuzilishi, elektr yuklamalarini aniqlash, 
tarmoq va qurilmalarni tanlash, elektr sxemalarini tuzish hamda ularning ishlashini tahlil qilish kabi o‘zaro bog‘liq 
jarayonlarni qamrab oladi. Talaba bu jarayonlarni faqat tayyor sxema va formulalar orqali o‘rganishi natijasida 
ayrim hollarda sxemaning nima sababdan aynan shu tartibda tuzilganini yoki qurilmaning tizimdagi vazifasini 
to‘liq tushunmasligi mumkin.

Mavjud o‘qitish jarayonida talabalarga elektr ta’minoti sxemalarini tayyor holatda ko‘rsatish, hisoblash 
formulalarini berish va ularni amaliyotda takrorlashga asoslangan topshiriqlar uchraydi. Bunday yondashuv 
ma’lum bilimlarni shakllantirsa-da, talabani mustaqil ravishda elektr ta’minoti sxemasini tuzish, kerakli qurilmani 
tanlash, qismlar o‘rtasidagi bog‘lanishni aniqlash va o‘z qarorini texnik jihatdan asoslashga har doim ham yetarli 
darajada yo‘naltirmaydi.

Muammoning yana bir tomoni shundaki, umumiy pedagogikada mavjud interfaol metodlarni “Elektr ta’mi-
noti” faniga aynan o‘sha ko‘rinishda qo‘llash texnik mazmunni to‘liq ochib bera olmaydi. Chunki elektr ta’minoti 
fanida o‘quv faoliyati oddiy fikr almashish bilan cheklanmaydi; bunda sxemani o‘qish va tuzish, elektr qurilmala-
rini tanlash, ularning funksional bog‘lanishini aniqlash, hisoblash va texnik natijani baholash talab etiladi.

Shu sababli asosiy muammo “Elektr ta’minoti” fanining o‘ziga xos mazmuniga mos, talabani tayyor sxemani 
qabul qilishdan uni mustaqil shakllantirishga olib boradigan interfaol metodik yondashuvning yetarli darajada 
ishlab chiqilmaganligi bilan belgilanadi.

Mazkur muammoni hal etish uchun talabaga elektr ta’minoti tizimini qismlardan boshlab yaxlit tizimga 
qadar mustaqil shakllantirish imkonini beradigan yangi interfaol metodni ishlab chiqish zarur. Bunda talaba, 
avvalo, elektr ta’minoti elementlarini aniqlaydi, ularning vazifasini tushunadi, o‘zaro bog‘lanishini topadi, tegishli 
sxemani tuzadi va yakunda butun tizimning ishlash prinsipini izohlaydi.

“Elektr ta’minoti” fanini o‘qitishda talabalarga elektr yuklamasi, iste’molchi, elektr quvvati, liniya va transfor-
mator o‘rtasidagi bog‘lanishlarni tushuntirish uchun “Elektr shahri” interfaol metodini taklif qilamiz. Metodning 
asosiy g‘oyasi elektr ta’minoti tizimini shahar hayotiga o‘xshatishdan iborat. Bunda elektr energiyasidan foyda-
lanayotgan har bir iste’molchi shahardagi o‘z faoliyatiga ega bo‘lgan obyekt sifatida tasavvur qilinadi.

“Elektr shahri” interfaol metodining asosiy maqsadi - talabalarda elektr ta’minoti tizimining asosiy tushun-
chalarini obrazli va amaliy faoliyat orqali shakllantirish, ayniqsa “yuklama” tushunchasini kuchlanish va ortiqcha 
yuklanishdan farqlash hamda iste’molchining elektr tarmog‘idan talab qilayotgan quvvatini anglashiga eri
shishdan iborat.

Metodda elektr ta’minoti tizimining har bir elementi shaharning muayyan obyekti bilan bog‘lanadi. Masalan, 
iste’molchi - shahar obyekti, elektr liniyasi - obyektlarga olib boruvchi yo‘l, transformator - elektr ta’minotini 
moslashtiruvchi markaz, elektr quvvati - obyektlarning ishlashi uchun yetkazib beriladigan imkoniyat, yuklama 
esa obyektning elektr tarmog‘idan talab qilayotgan quvvati sifatida tasavvur qilinadi.

Metodning muhim jihati shundaki, talaba “yuklama” tushunchasini tayyor ta’rif orqali yodlamaydi. U, 
avvalo, chiroq yoritayotganini, dvigatel aylanayotganini, pech isitayotganini, nasos suv haydayotganini kuza-
tadi va ushbu qurilmalarning barchasi o‘z vazifasini bajarish uchun elektr tarmog‘idan quvvat talab qilayotganini 
aniqlaydi. Shu asosda yuklama tushunchasi tabiiy ravishda shakllantiriladi.

Metod quyidagi mantiqiy ketma-ketlikka asoslanadi:
Iste’molchi → nima qilmoqda? → buning uchun nima talab qilmoqda? → qancha quvvat talab qilmoqda? 

→ yuklama.
Shuningdek, iste’molchilar soni yoki ularning quvvat talabi ortib, liniya yoki transformatorning imkoniyat-

idan yuqori darajaga yetganda, “Elektr shahri”dagi talabning ortishi real elektr tizimidagi ortiqcha yuklanish 
holati bilan bog‘lanadi. Shu orqali talaba yuklama va ortiqcha yuklanish tushunchalarining farqini amaliy vaziyat 
asosida anglaydi.

Demak, “Elektr shahri” metodida elektr ta’minotining murakkab texnik tushunchalari hayotiy obraz, harakat 
va vaziyatlar orqali oddiylashtiriladi, biroq ularning ilmiy mazmuni saqlab qolinadi. Metod talabalarni faqat 
tinglashga emas, balki kuzatish, taqqoslash, sababni aniqlash, hisoblash va xulosa chiqarishga jalb etadi.

“Elektr shahri” interfaol metodini qo‘llashda elektr ta’minoti tizimidagi tushunchalarni talabaga tayyor ta’rif 
sifatida berish emas, balki ularni hayotiy vaziyatlar orqali anglatish asos qilib olinadi. Bunda elektr ta’minoti 
tizimi shartli ravishda shaharga qiyoslanadi: elektr manbai energiya bilan ta’minlovchi markaz, transformator 
moslashtiruvchi bo‘g‘in, liniyalar energiyani yetkazib beruvchi yo‘llar, iste’molchilar esa shahardagi turli faoli-
yatni amalga oshiruvchi obyektlar sifatida tasavvur qilinadi.

Metodning dastlabki bosqichida talabalar turli iste’molchilarning elektr energiyasidan nima maqsadda 
foydalanishini aniqlaydilar. Masalan, chiroq yoritadi, dvigatel harakat hosil qiladi, pech isitadi, nasos esa suvni 
haydaydi. Shundan kelib chiqib, ushbu qurilmalarning barchasi o‘z vazifasini bajarish uchun elektr tarmog‘idan 
ma’lum miqdorda quvvat talab qilishi tushuntiriladi. Shu jarayonda yuklama iste’molchining elektr tarmog‘idan 
talab qilayotgan quvvati sifatida shakllantiriladi.

Keyingi bosqichda bir nechta iste’molchilarning quvvatlari yig‘ilib, umumiy yuklama aniqlanadi va uning 
liniya hamda transformator imkoniyatlariga mosligi baholanadi. Agar iste’molchilarning talabi qurilmaning ruxsat 
etilgan imkoniyatidan oshib ketsa, bu holat ortiqcha yuklanish bilan bog‘lanadi. Shu orqali talabalar yuklama, 
kuchlanish va ortiqcha yuklanish tushunchalarini bir-biridan farqlash imkoniga ega bo‘ladilar.

Metodning yakunida talabalarga elektr ta’minoti tizimiga oid muammoli vaziyat berilib, ular yuklamani 
hisoblash, tegishli qurilmani tanlash va o‘z texnik yechimini asoslashga yo‘naltiriladi. Natijada mavzu oddiy 
nazariy tushuntirishdan amaliy fikrlashga o‘tadi va talabalarda elektr ta’minoti tizimini yaxlit holda tasavvur 
qilish, texnik bog‘lanishlarni anglash hamda mustaqil qaror qabul qilish ko‘nikmalari rivojlanadi.

“Elektr shahri” interfaol metodini faqat elektr yuklamasi mavzusini tushuntirish bilan cheklab qolmasdan, 
“Elektr ta’minoti” fanining deyarli barcha asosiy mavzularini yagona hayotiy tizim orqali yoritishda qo‘llash 
mumkin. Metodning qulay tomoni shundaki, talaba elektr ta’minoti tizimini o‘zi yashayotgan uy, mahalla, ko‘cha, 

mavhum bo‘lib qolmaydi, balki kundalik hayotida ko‘rib turgan jarayon bilan bog‘lanadi.
Masalan, talaba o‘z uyidagi elektr ta’minotini “kichik elektr shahri” sifatida tasavvur qiladi. Uyga elektr 

energiyasi qayerdan keladi, qanday liniya orqali uzatiladi, transformatorning vazifasi nimadan iborat, elektr 
hisoblagich qayerda joylashgan, qanday iste’molchilar mavjud va ularning har biri qancha quvvat talab qiladi - 
shu savollar asosida oddiy elektr ta’minoti sxemasi shakllantiriladi. Keyinchalik bu model mahalla, universitet 
binosi yoki ishlab chiqarish korxonasi miqyosiga kengaytiriladi.

Metodning yana bir afzalligi - bir xil obrazni fan davomida saqlab qolish imkoniyatidir. Dastlab uy yoki 
universitet elektr shahri sifatida qaralsa, keyingi mavzularda ushbu shahar kengaytiriladi: yangi iste’molchi 
qo‘shiladi, yuklama ortadi, yangi transformator zarur bo‘ladi, liniya uzunligi o‘zgaradi yoki quyosh fotoelektrik 
qurilmasi tizimga ulanadi. Talaba har bir yangi mavzuni oldingi bilimlari bilan bog‘lab boradi.

Shu sababli “Elektr shahri” metodini elektr ta’minoti sxemalari, elektr yuklamalarini aniqlash, transforma-
torlarni tanlash, elektr tarmoqlarini loyihalash, kuchlanish yo‘qotishlari, qisqa tutashuv, himoya apparatlari, 
elektr energiyasi sifati va energiya tejamkorligi kabi mavzularni o‘qitishda izchil qo‘llash mumkin.

Metodning asosiy afzalligi shundaki, talaba elektr ta’minotini faqat darslikdagi sxema sifatida emas, o‘zi 
yashayotgan uyda, o‘qiyotgan universitetda yoki faoliyat yuritayotgan korxonada har kuni ishlayotgan real tizim 
sifatida ko‘ra boshlaydi. Shu orqali nazariy bilim bilan amaliy hayot o‘rtasidagi bog‘lanish kuchayadi va “Elektr 
ta’minoti” fanini yaxlit tizim sifatida o‘zlashtirish uchun qulay sharoit yaratiladi.

XULOSA VA TAKLIFLAR
“Elektr shahri” interfaol metodi “Elektr ta’minoti” fanidagi murakkab texnik tushunchalarni talabaning 

kundalik hayoti bilan bog‘lab tushuntirish imkonini beradi. Metodning asosiy afzalligi shundaki, elektr ta’minoti 
tizimi mavhum sxema sifatida emas, balki talaba o‘zi yashayotgan uy, mahalla, universitet yoki ishlab chiqarish 
korxonasida bevosita foydalanayotgan real tizim sifatida tasavvur qilinadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.05

13.00.06

13.00.09

07.00.00

01.00.00

